
  

 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᐃᕐᖐᓐᓇᖅ ᓴᖅᑭᑦᑕᕆᐊᓕᒃ 

ᑭᙵᕐᓂ ᐋᓐᓂᐊᕕᒃᑖᓵᖅ ᒪᒃᐱᕐᓂᐊᓕᖅᑐᖅ  
 

ᑭᙵᐃᑦ, ᓄᓇᕗᑦ (ᓯᑎᐱᕆ 7, 2021) − ᐱᒻᒪᕆᐅᓪᓗᓂ ᖁᕕᐊᓲᑎᖃᕐᓂᐊᓚᐅᕐᒪᑕ 

ᓇᓗᓇᐃᖅᑕᐅᓗᓂ ᒪᒃᐱᖅᑕᐅᓕᕐᓂᖓᓂᒃ ᑭᙵᕐᓂ ᐋᓐᓂᐊᕕᒃᑖᓵᖅ ᐅᓪᓗᒥ, ᐃᓚᒋᔭᐅᓗᓂ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᓂᔅᑕ, ᖁᐊᓴ ᑯᓱᒐᖅ ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᓐᓄᑦ ᔩᓂ ᐃᕼᐊᓗᐊᖅ, ᐊᒻᒪᓗ ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ, ᑕᐃᕕᑦ 

ᔪᐊᓇᓯ.  
 

“ᐅᐱᒍᓱᑦᑎᐊᖅᑐᖓ ᖁᕕᐊᓲᑎᖃᕈᓐᓇᕐᓂᕐᒥᒃ ᒪᒃᐱᖅᑕᐅᑎᓪᓗᒍ ᓄᑖᖅ ᐋᓐᓂᐊᕕᒃ ᑭᙵᕐᓂ,” 

ᐅᖃᖅᑐᖅ ᒥᓂᔅᑕ ᑯᓱᒐᖅ. "ᐅᓇ ᓄᑖᖑᓪᓗᓂ ᐋᓐᓂᐊᕕᒃᑖᓵᖅ ᑕᑯᒃᓴᐅᑎᑦᑎᕗᖅ ᒐᕙᒪᒃᑯᑦ 

ᐱᓕᕆᐊᖓᓐᓂᒃ ᓴᖅᑭᑦᑎᓇᓱᖃᑦᑕᑲᖅᑎᓪᓗᒋᑦ ᐱᐅᑦᑎᐊᖅᑐᓂᒃ ᐋᓐᓂᐊᖃᕐᓇᙱᑦᑐᓕᕆᔾᔪᓯᕐᒥᒃ 

ᓄᓇᕗᒥᐅᓕᒫᓄᑦ. ᐋᓐᓂᐊᕕᒃᑖᓵᖅ ᐱᐅᓯᒋᐊᕈᑕᐅᓂᐊᖅᐳᖅ ᓄᓇᓕᖕᒥᐅᑦ ᐱᖃᑕᐅᔪᓐᓇᕐᓗᑎᒃ 

ᐊᑐᐃᓐᓇᐅᑎᑦᑎᓪᓗᑎᒡᓗ ᐃᓚᓕᐅᑎᒋᐊᓕᖕᓂᒃ ᐱᐅᑦᑎᐊᖅᑐᓂᒃ ᐋᓐᓂᐊᕕᖕᒥ 

ᐱᔨᑦᑎᕈᑕᐅᕙᒃᑐᓂᒃ." 
 

ᐋᓐᓂᐊᕕᒃ ᒪᒃᐱᖅᑕᐅᓚᐅᖅᐳᖅ ᐋᓐᓂᐊᕕᓕᐊᖅᐸᒃᑐᓄᑦ ᐋᒡᒌᓯ 3−ᖑᑎᓪᓗᒍ, ᐃᑲᔪᖅᑐᐃᕗᓪᓗ 

ᓄᓇᕗᑦ ᒐᕙᒪᒃᑯᑦ ᐱᓕᕆᐊᖓᓐᓄᑦ ᐃᑲᔪᕐᓗᒋᑦ ᓄᓇᕗᒥᐅᑦ ᐃᓱᒪᒥᒍᑦ ᐊᔪᕈᑎᓕᖕᓄᑦ 

ᑭᙴᒪᔭᐅᕙᒃᑐᓄᑦ ᐃᒡᓗᕈᓯᖅᑕᖃᕐᓗᓂ "ᓴᐃᓕᓐᓇᖅᑐᓂᒃ". ᐅᑯᐊ ᐃᒡᓗᕈᓰᑦ 

ᐊᑐᐃᓐᓇᐅᑎᑦᑎᔪᓐᓇᖅᑐᑦ ᐊᑦᑕᕐᓇᙱᑦᑐᓂᒃ ᐊᒻᒪ ᒪᒥᓴᕐᕕᖕᓂᒃ ᐋᓐᓂᐊᕕᓕᐊᖅᓯᒪᔪᓄᑦ 

ᐊᒃᓱᕈᕐᓇᖅᑐᒃᑰᓗᐊᖅᑐᓄᑦ ᐅᕝᕙᓘᓐᓃᑦ ᐊᔪᕐᓇᖅᑐᖅᓯᐅᓗᐊᖅᐸᒃᑐᓄᑦ. ᐅᑯᐊ ᐃᒡᓗᕈᓰᑦ 

ᓴᖅᑭᑦᑎᔾᔪᑕᐅᔪᓐᓇᖅᑐᑦ ᐃᕐᖐᓐᓇᖅ ᐱᓕᕆᐊᖑᖔᕈᓐᓇᖅᑐᓂᒃ ᓄᓇᓕᖕᒥᐅᓄᑦ 

ᐱᓕᕆᖃᑕᐅᔪᒪᔪᓄᑦ ᐃᓱᒪᒥᒍᑦ ᐊᔪᕈᑎᓕᖕᓄᑦ ᐱᔨᑦᑎᕋᐅᑎᓂᒃ. 
 

ᒫᓐᓇᓕᓴᐅᓪᓗᓂ ᐋᖅᑭᒃᓯᒪᓂᕆᔭᖓ ᐊᒻᒪ ᐃᓂᒃᓴᒃᑲᓐᓂᖓ ᑐᕌᒐᖃᖅᐳᑦ ᓈᒻᒪᒃᑐᒥᒃ 

ᐱᔨᑦᑎᕈᑕᐅᖃᑦᑕᖁᓪᓗᒋᑦ ᒫᓐᓇ ᐊᒻᒪ ᓂᕆᐅᒋᔭᐅᔪᓂᒃ ᐱᔭᐅᒋᐊᓕᖕᓂᒃ ᓄᓇᓕᖕᒥᐅᓄᑦ, 

ᐱᐅᓯᒋᐊᕐᓗᒍᓗ ᐋᓐᓂᐊᖃᕐᓇᙱᑦᑐᓕᕆᔾᔪᓯᖅ ᑭᙵᕐᒥᐅᓕᒫᓄᑦ.  
 

"ᐅᓪᓗᒥ, ᖁᕕᐊᓲᑎᖃᕐᓂᐊᖅᑐᒍᑦ ᒪᒃᐱᖅᑕᐅᑎᓪᓗᒍ ᑖᓐᓇ ᐱᔭᐅᒋᐊᖃᓪᓚᕆᒃᑐᖅ ᓄᓇᓕᖕᓂ 

ᐊᐅᓚᔪᓐᓇᐅᑎᒋᔭᐅᔪᖅ ᐱᐅᓯᒋᐊᕈᑕᐅᔪᓐᓇᕐᓂᐊᕐᒪᑦ, ᐅᔾᔨᕆᔭᐅᓕᖅᐹᓪᓕᕐᓗᓂ, ᐊᒻᒪ 

ᐃᑲᔪᖅᓱᖅᑕᐅᓗᑎᒃ ᐋᓐᓂᐊᖃᕐᓇᙱᑦᑐᓕᕆᔾᔪᓯᑦ ᑭᙵᕐᒥᐅᓄᑦ ᐊᕐᕌᒍᒐᓵᓗᖕᓄᑦ ᐊᒡᒋᖅᑐᓄᑦ," 

ᐅᖃᓚᐅᖅᐳᖅ ᒥᓂᔅᑕ ᐃᕼᐊᓗᐊᖅ. "ᐅᐱᒍᓱᑦᑎᐊᖅᐳᖓ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᑦ ᐱᓕᕆᐊᕆᓵᖅᑕᖏᓐᓂᒃ ᐸᕐᓇᐃᑎᓪᓗᒋᑦ, ᐋᖅᑭᒃᓱᐃᑎᓪᓗᒋᑦ, ᐊᒻᒪ ᓴᓇᔭᐅᑎᓪᓗᒍ 



 

 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᐅᒪᔪᓕᕆᔨᒃᑯᑦ YYYY-NR-67 

ᑖᓐᓇ ᐱᐅᑦᑎᐊᖅᖢᓂ ᐋᓐᓂᐊᕕᐊᓗᒃᑖᓵᖅ. ᐅᓇ ᐱᒋᔭᐅᒋᐊᖃᓪᓚᕆᒃᖢᓂ ᐱᕐᔪᐊᕌᓘᓪᓗᓂ 

ᓄᓇᓕᖕᓂ ᐊᐅᓚᔪᓐᓇᐅᑎᒋᔭᐅᓂᐊᖅᑐᖅ." 
 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᑯᕆᔅ ᐴᒡᓕᐊ            

ᐊᐅᓚᑦᑎᔨᐅᓚᐅᑲᒃᑐᖅ, ᑐᓴᒐᒃᓴᓕᕆᔨᒃᑯᓐᓄᑦ          

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

cpuglia@gov.nu.ca 

